
		
IMBONERA Y’IKOSORA
IGICE CYA MBERE: KUMVA NO GUSESENGURA UMWANDIKO (amanota 16)
1) Uyu mwandiko ni umugani muremure kuko urimo urimo amakabyankuru (1) kandi ugasozwa na “si nge wahera” . (1)  (amanota 2)
2) Ikibazo nyamukuru kivugwa muri uyu mwandiko ni uburwayi bw’umwana w’umwami w’ishyamba (inota 1) 
3) Ingingo ikinyogote cyatanze kugira ngo kerekane ko kivuga ukuri. (amanota 3)
·  Cyavuze ko ubuzima bwacyo butaruta ubw’umwana w’intare (1)
· Cyavuze ko aho bakuye umuti bari kumwe na nyiramuhari (1)
· Ntabwo cyahakanye ko amaraso yacyo yakiza umwana (1)
· Cyavuze ko uwababwiye umuti ateze umutwe we
· Cyerekanye ko umuti bawukuye ku bagendera ku tuguru tubiri bazwiho ubuhanga
4) Inyamaswa zitabiriye iyo nama zatoranyijwe hashingiye ku buhanga ziyizimo (inota 1)
5) Umuti uvugwa mu mwandiko wari wo koko ntabwo wari wo (1) kuko utashoboye kuvura umwana w’intare (1) (amanota 2)
6) Impamvu yatumye nyiramuhari ivuga ko umuti ari amaraso y’ikinyogote ni urwango yari isanzwe ifitiye ikinyogote. (inota 1)
7) Nyiramuhari yavuze ko bamuha amaraso y’ikinyogote akanywa agahaga, bivuga ko bagombaga kukivomamo amaraso menshi. (1) Ikinyogote cyavuze ko bamuha ubwonko bwa nyiramuhari bivuga ko bagombaga kwica nyiramuhari kugira ngo babone ubwonko (1) (amanota 2)
8) Umugani w’umugenurano wacira nyiramuhari ukurikije uko byayigendekeye: Urucira mukaso rugatwara nyoko/ Utazi ubwenge ashima ubwe/ Akagabo gahimba akandi kataraza (inota 1)
9) Gusobanura amagambo n’interuro ukurikije inyito bifite mu mwandiko: (amanota 4)
(a) Kugera iwa ndabaga: Kugera kure kubi, kuba bibi cyane kurushaho. (1)
(b) Gushoberwa: Kuyoberwa, kubura igisubizo k’ikibazo. (1)
(c) Kondora umurwayi:  Kumwitaho, kumuha ibyo kurya no kunywa bimufasha kugarura imbaraga. (1)
(d) Amavi kiyashita ku butaka: Kirapfukama, gica bugufi. (1)

IGICE CYA KABIRI: IKIBONEZAMVUGO (amanota 12)
10) Kugaragaza intego n’amategeko y’igenamejwi (amanota 6)
(a) insinzi: i-n-tsind-yi(1)		t→ø/n-s (0.5)	 d+y→z(0.5)
(b) abisi: a-ba-it-yi(1)		a→ø/-J	 (0.5)	 t+y→s(0.5)
(c) urwibutso: u- ru- ibuk-y-o (1)	u→w/-J(0.5)	 k+y→ts(0.5)
11) Hanga interuro ngufi zirimo ibi bikurikira: (amanota 4)
(a) Umugereka w’uburyo	: Gahigi yakoze akazi ke neza. (1)
(b) Igisantera: Ubusanzwe mu muco nyarwanda kirazira gushyomoka. (1)
(c) Akamamo: Aragiye ga! (1)
(d) Ikegeranshinga: Hogi tugende tuge kubibwira abandi. (1)
12) Gusesengura interuro ugaragaza ruhamwa na ruhamya: (amanota 2)
(a) Imburagihana(ruhamwa) (0.5) yabuze gihamba. (ruhamya) (0.5)
(b) Uriya musozi muremure (itsinda rya ruhamwa) (0.5)  uherereye mu Murenge wa Ntyazo. (ruhamya) (0.5)

IGICE CYA GATATU: UBUMENYI RUSANGE BW’URURIMI (amanota 27)
13) Gusesengura imigani migufi n’aho yakoreshwa: (amanota 4)
(a) Umwana utumviye se na nyina yumvira ijeri: Ubusanzwe umuntu yumva ibyo abakuru bamubwiye akabizirikana maze akabikurikiza. Iyo atabyubahirije agira ingaruka mu
buzima buzaza. Uyu mugani bawucira abantu batumvira abakuru bikaba byabaviramo ingaruka mbi. (1)
(b) Kora ndebe iruta vuga numve: Mu buzima hari abantu bakunda kugira ingeso yo kunenga
ibyo abandi bakoze kandi bo nta cyo bakora. Ucibwa rero kugira ngo ukangurire
abantu gukora bakaba intangarugero. Bawuca iyo babonye umuntu uvuga amagambo menshi ariko nta bikorwa. (1)
(c) Akaburiye mu isiza ntikaboneka mu isakara: ibizatungana bitangira kare. Iyo umusingi w’inzu umeze nabi iyo nzu nay o imera nabi. Umwana apfa mu iterura. Baca uyu mugani bagenura ibikorwa bigenda nabi kubera ko byateguwe nabi. (1)
(d) Bakubise nyiri uruhara nyiri imvi yumviraho. Mu busaza ikirusha ikindi kwerekana ubukure ni uruhara kuko hari ubwo imvi  ziba ari ikimererezi. Uca uyu mugani iyo abonye ibyashyikiriye mugenzi we kandi hari icyo bahuriyeho. (1) 
14) Kwica ibisakuzo bikurikira: Sakwesakwe! Soma!(amanota 4)
(a) Hagarara hakuno, mpagarare hakurya turate abeza! Amenyo (1)  
(b) Ngeze mu ishyamba rirahubangana! Inzara y’umusore (1)
(c) Mpagaze mu mpinga mpenera ab’epfo! Ababagazi (1)
(d) Nagutera akayuriyuri ka ntibazirikana inshuti y’urupfu! Ibitotsi (1)
15) Ubuvanganzo nyemvugo nyabami bukubiyemo imihango yakorerwaga ibwami n’ibindi byose byarebaga imiryango y’abakomeye ndetse n’ingoma(1)  naho ubuvanganzo nyemvugo bwo muri rubanda bukubiyemo ibyakorwaga na rubanda rwa giseseka. (1) 
Ingero z’ubuvanganzo nyemvugo nyabami : Ubwiru, (1)  ubucurabwenge, (1) ibisigo nyabami (1), ibitekerezo by’ingabo, ibyivugo, indirimbo z’ingabo, amazina y’inka….
Ingero z’ubuvanganzo nyemvugo bwo muri rubanda bukiriho: imigani miremire, (1) ibitekerezo, (1) imigani migufi (imigenurano), (1) insigamigani, ibitutsi, ibisakuzo, ibihozo, amavumvu, amasare, amahigi, amagorane, indirimbo………. (amanota 8)
16) Ubutinde n’amasaku (amanota 11)
(a) Gutandukanya amagambo ukoresheje ubutinde n’amasaku (amanota 6)
· inzûzi (1) ≠ inzûuzi (1)
· imiryaango(1)  ≠ imiryâango(1)
· ingerî(1)  ≠ ingeri(1)
(b) Kwandika  interuro wubahiriza ubutinde n’amasaku, ugabanya ibimenyetso(Amanota 5)
Kuryâ (0.5) indyô(0.5)  yuuzûye(0.5)  bituma(0.5)  umuuntu(0.5)  agîra(0.5)  ubuzima(0.5)  bwîizâ. (0.5)
IGICE CYA KANE: IHANGAMWANDIKO (amanota 15)
17) Ibizagaragara muri iyo nyandiko:
(a) Umutwe wayo: Ni mugufi, uteye amatsiko ku buryo usoma agira  amatsiko y’icyo umwanditsi agiye kuvugaho.
(b) Kuba igizwe n’interuro ngufi.
(c) Kuba harimo ibisubizo ku bibazo abantu bakunze kwibaza: ni iki cyakozwe? Cyakozwe na nde? Hehe? Gute?
(d) Itariki inkuru yanditsweho n’amazina y’uwayanditse.
(e) Izina ry’ikinyamakuru.
Ibizitabwaho mu gukosora iyo nyandiko:
Imisusire (amanota 7)
(a) Imbata (amanota 2)
(b) Isuku (0.5)   + imigaragarire (0.5) 
(c) Imyandikire (2)   
(d) Inozamvugo (1)  
· Kutavanga indimi, imibare, impine (0.5)   
· Kudakoresha interuro nyobyamvugo (0.5)   

